
   Урал тăвĕ айĕнче,

Ырă Слакпуç ялĕнче.

Чăваш халăх пурăнать,

Çыннисемпе мухтанать.



Темшĕн чăваш çыннисем

Пушкăрт çĕрне юратнă?

Йывăр пурнăç тӳснисем

Кунта çитсе тăппланнă.



Аслă Слакпуç çумĕнче

Мăнаçланать Кĕсле ту.

Улăхсассăн ту тăрне

Чуна пусать ырату.



Кунта поэт канăçать

Пирĕн Ухсай Яккăвĕ.

Чăваш çынни пуç таять

Пурах ĕнтĕ сăлтавĕ.



Маттур ача пĕчĕкрен

Вĕренме ĕмĕтленет.

Кĕçтентин тăванĕ пек

Чаплă поэт пулас тет.



Çутă ĕмĕт, юрату

Шав малалла чĕнеççĕ.

Вăрçă çулĕ, çухату

Ах, чĕрене хĕсеççĕ.



Ухсай çырнă сăвăсем

Ырă кăмăл парнелеççĕ.

Трилогипе романсем

Чапне татах çĕклеççĕ.



Слакпуç ялĕ умĕнче

Эпир пуçа таятпăр.

Ивановпа Ухсая

Ялан асрах тытатпăр.

  